
O Iesu i watungi tandet lena, “Gong a balamot i 
mamaut, mot in nurnur un o God, ma mot in nurnur kai 
un iau. A rumu anun o Tita, a susut na kukur rumu 
kura uni. Ma ra awu, an inanos mot ut uni. An nan sur 
an waninar tar a dino sur mot.”



Ra a sa waninar tar a dino sur mot, an milet melet, 
ma an ben pas mot torom iau sur mot kai mot in kis 
una tamon ra a ser kis iai. 



Iau o Jon, a tisimot ma a pasamot ra dat tur 
tomo una kum ngunungut, ma una matanitu anun 
o God ma una tuntunur dekdek ra dat 

taramo a ngunungut, 
uni dat anun o Iesu. 



A kis na karabus una ailan Patmos, uni a warawai 
nama wasiso anun o God ma nama wasiso 
talapor anun o Iesu. 



Uniutra, a bukus nama Tokodos na Nion. Ma sa 
numugu tang, a tama a kiskis na king sapat una langit, 
ma ara kura i kis taru uni. 



Ma a longoro a kum walngan a kum ukukis rop sapat 
netes una langit, ma una rakrakon bual, ma nago 
ubalan a piso ma nago ubalan a 
tasi, ma a kum utna rop ra kura 
ubalandet, det kelekele lenri, 
“Torom o naro ra i kis una kiskis 
na king, ma torom a Barman na 
Sipsip, din 
watung ulabo 
pas der ma 
din ru der.”



“Ma der utur ukai a 
minamar ma dekdek, ken 
rop ma ken rop.”



Ma a tama a matok na Jerusalem, a tamon anun o 
God, i wan pirso tagisapat una langit tan o God. Di sa 
waninar tari elar nami ra di sa mar wakak tar a 
toraro na ino sur anun a musano, sur der in nolin. 
Ma a longoro in labino walngan ara tagisapat una 
kiskis na king 
i watungi lena, 
“Tama i, a tamon 
anun o God i sa 
kis torom a taro, 
ma i ut in kis tomo 
nam det. Ma det anun 
a taro, o God in kis 
tomo nam det, ma i ut 
a God anundet.”



Numur a ensel i ese tar a danim na nilaun torom iau, i 
talapor elar nama galas. I sal pat tagun a kiskis na 
king anun o God, anunder tomo nama Barman na 
Sipsip, a kum dono det ser ulangolango a taro tagun a 
kum gapman rop gusun a kum misait. 



A tamon ra ke sibo sur in matanas ma a kalang sur 
der in utalapori, uni a minamarin o God ut i utalapori, 
ma a Barman na Sipsip i ut ra a lam taguni. 



Katu dur na utna melet 
mo in ruk usapat uni, 
ma kataio ra i ser pam 
a kum utna na maimai, 
ma kataio kai ra i ser 
toro. Det ra di sa 
tumus tar a risandet 
una buk na nilaun anun 
a Barman na Sipsip, 
det kut det in ruk.



“Ma in wus ru a lurlur na matandet 
rop. Katu minat melet mo, kalako 
tupunuk, kalako tinangis ma kalako 
ngunungut mo, uni a kum utna 
tagun numugu det sa rorom.”



Katu utna melet mo ra a kankan anun o God i kis uni. 
O God tomo nama Barman na Sipsip kura der una 
kiskis na king una tamon ra. Ma a kum tultul anun o 
God det in lotu toromi. Det in tama in masarino, ma 
din tumus tar a risano 
una kum masarindet. 



A tama a kum minat rop, a kum lamlabino ma det ra 
ka di ulabo pas det, ra det tur numugu tan a kiskis na 
king, ra di papok a kum buk. Di papok melet ara buk, i 
a buk na nilaun. Ma di warkurai a kum minat, elar 
nama nundet a kum pinapam, ra di sa 
tumus ukai tari una kum buk. Ma osi ra 
ka di tumus a risano una buk na 
nilaun, di woro pirso ru i unin 
labino tung na 
sungun.



A Tokodos na Nion ma a matok na nolin na ino, der 
watungi lena, “Wan urin!” Ma osi ra in longoro i, i kai 
in watungi lena, “Wan urin!” Osi ra i muruk, i wakak 

sur in nan urin, ma osi ra i nemi, in inum tagun a 
danim na nilaun ra ka din kuli.



60 60

O God i maris a rakrakon bual, 
ra i pitar tar o Nutunu ara sot 
kut, sur osi ra in nurnur uni, 

in laun tukum ma 
ken iru.



Rom 3:23 Uni a taro rop det sa pam tar a sakino petutna, 
ma det kis bakbak gusun a minamar anun o God.         

Rom 6:23 Uni a kunukul ina sakino petutna, a minat. 
Ikut a etabor, ra o God i pitar orosi kut, i a nilaun 

tukum. A nilaun ra dat losi, kibino una pinapam 
anun o Karisito Iesu anundat a Labino.        

 
Ibru 9:27 A taro rop det in mat ara dino kut, ra 

numur det in tur una warkurai anun o God.       
 

Epeses 2:8,9 O God i maris mot ra i ulaun pas mot ra 
mot nurnur. Awu sur mot ut mot kibino uni, a etabor kut 

anun o God torom mot. Awu sur i ulaun pas mot kibino 
una kum wakak na pinapam ra mot pami, sako 

taio in warango pasi ut nami. 



Rom 10:9,10
Ra u upuaso i nam anum a wasiso lena, o Iesu i a Labino, 
ma u nurnur unin balam lena o God i sa ukatutur melet 
pasi gusun a minat, o God in ulaun ui. Uni, ra u nurnur 

namin balam, o God i watung ui lena u tokodos umatano. 
Ma, ra u upuaso i nam anum a wasiso lena, 

o Iesu i a Labino, o God in ulaun ui. 
 

Jon 3:16,17
O God i maris a rakrakon bual, ra i pitar tar o Nutunu 

ara sot kut, sur osi ra in nurnur uni, in laun tukum ma ken 
iru. O God ke tulu tar o Nutunu urin una rakrakon bual 
sur in pitar a warkurai na minabalu torom a rakrakon 

bual. I tulu tari kut sur in ulaun a rakrakon bual.



1 Jon 5:11-13
Anun a wasiso talapor i lenri: O God i sa pitar tar a 

nilaun tukum torom dat, ma a nilaun ra, kura un o Nutunu. 
O naro ra o Nutun o God i laun uni, i utur ukai a nilaun 

tukum. Ikut o naro ra o Nutun o God ke laun uni, ke utur 
ukai a nilaun tukum. A kum utna ri a tumusi torom mot, 

ra mot nurnur una risan a Nutun o God, sur mot in 
tasmani lena, mot sa utur ukai a nilaun tukum. 

